
Sankhyayogaghatalakshmivratam

సాఙ్ఖ్యయోగఘటలక్ష్మీవ్రతమ్ 

అథాఽప్యన్యద్వ్రతం లక్ష్మి వదామి సాఙ్ఖ్యయౌగికమ్  ।
సాఙ్ఖ్యయోగకృతదీక్షాయుతాం  త్వాం తత్ర పూజయేత్ ॥౮౭॥
పూర్ణిమాయాం  తథా చైకాదశ్యాం  శుక్లే తు పక్షకే ।
సర్వమాసేషు సౌవర్ణాం  కృత్వా లక్ష్మీం శుభాననామ్ ॥౮౮॥
రక్తామ్బరాం రక్తలేపాం రక్తచన్దనచర్చితామ్  ।
పాటలాం త్వాం రత్తవర్ణాసనే  సమ్యక్ ప్రపూజయేత్  ॥౮౯॥
రక్తకుఙ్కుమసలిలైః  స్నాపయేత్త్వాం విభూషయేత్ ।
రక్తపుష్పామ్బరై రక్తహారై  రక్తఫలాదిభిః  ॥౯౦॥
రక్తపుష్పైః  పూజయేచ్చ రక్తాం నారాయణే మయి ।
భోజయేత్పూజయేచ్చాపి నీరాజయేన్నమేత్తథా ॥౯౧॥
ప్రార్థయేత్పూజికాం   త్వాం చ సాఙ్ఖ్యయోగవ్రతస్థితా    ।
రక్తవస్త్రే మహాలక్ష్మి రక్తే నారాయణే స్థితే  ॥౯౨॥
స్వాస్థ్యం  త్యాగం మహాశాన్తిం హరేర్యోగం ప్రదేహి  మే ।
అన్యేభ్యశ్చ విరక్తాఽహం రక్తాఽహం శ్రీపతౌ  ప్రభౌ  ॥౯౩॥
సాఙ్ఖ్యయోగమహాలక్ష్మీవ్రతం   తేఽత్ర కరోమ్యహమ్ ।
అనేన మమ సౌభాగ్యం తవైవ  భవతాద్ధరౌ  ॥౯౪॥
సర్వవిఘ్నవినాశోఽస్తు సర్వానన్దా భవన్తు మే ।
సర్వే రసాః సర్వశ్రేయఃకల్యాణాని  భవన్తు మే ॥౯౫॥
ఇత్యభ్యర్థ్య  దిశేల్లక్ష్మీం  గురవే కానకీం తథా ।
రత్నభూషామ్బరధాన్యపాత్రాదీని  సమర్పయేత్ ॥౯౬॥
ఏవం వ్రతం  ప్రకర్త్ర్యాస్తు   హరేర్దాస్యం  ప్రపద్యతే  ।
భుక్తిర్ముక్తిర్భవేద్ధస్తగతా    నారాయణాశ్రయాత్  ॥౯౭॥

సాఙ్ఖ్యయోగఘటలక్ష్మీవ్రతమ్ 

సోపవాసం ప్రకర్తవ్యం   సాఙ్ఖ్యయౌగవ్రతం   త్విదమ్ ।
సర్వపాపహరం దివ్యదేహప్రదం  హరిప్రియమ్  ॥౯౮॥
హరిప్రియా  భవేత్సాధ్వీ వ్రతకర్త్రీ  విదేహినీ ।
చమత్కారమయీ దివ్యాఽక్షరధామగతా భవేత్ ॥౯౯॥
ఇతి శ్రీలక్ష్మీనారాయణీయసంహితాయాః  ద్వాపరయుగసన్తానాత్మకస్య తృతీయఖణ్డే
౧౩౭-అధ్యాయాన్తర్గతం  సాఙ్ఖ్యయోగఘటలక్ష్మీవ్రతం   సమ్పూర్ణమ్  ।
లక్ష్మీనారాయణీయసంహితా । ఖణ్డ ౩। అధ్యాయ ౧౩౭/౮౭-౯౯॥

